
და ეს პროცესი გაგრძელდა არასრული ერთ თვე. ,,ჩვენი წარმომადგენლების აქტიური ჩართვისა და
მოლაპარაკებების შედეგად და ეს პროცესი შეწყდა ამ დრომდე. ეს ინფორმაცია არის დაზუსტებული იმ
ადამიანებთან, ვინც უშუალოდ იყო ჩართული პროცესებში და ნებისმიერს შეუძლია გადაამოწმოს. კიდევ
ერთხელ ვიმეორებ, რომ მე ხელისუფლებას ვადანაშაულებ არა მხოლოდ იმიტომ, რომ მათ არ შეუძლიათ
შეაჩერონ ეს პროცესი, არამედ ვკითხულობ, თუ რატომ მოგვეწოდება ინფორმაცია ცალმხრივად
რუსეთთან მიმართებაში. ანუ, თუ აცხადებენ იმას, რომ თავისუფლად შეგვიძლია ცეკვა-თამაში და ღვინის
შეტანა რუსეთში, რატომ იჩქმალება მავთულხლართები კონფლიქტის ზონაში მცხოვრები მოსახლეობის
ეზოებში და ბაღებში, რაც ამავე რეალობის ნაწილია? მე ბევრი გავაკეთე იმისათვის, რომ მთავრობას და
საზოგადოებას ჰქონოდა ინფორმაცია ამ მავთულხლართბის შესახებ, თუმცა, ჩემდა გასაკვირად,
პრემიერმა ბოლო პრესკონფერენციაზე განაცხადა, რომ არ ფლობდა ინფორმაციას ამ საკითხზე“ –
განაცხადა გუბერნატორმა. ანდრო ბარნოვმა სამხარეო ადმინისტრაციაში დაგეგმილ საკადრო
ცვლილებაზეც ისაუბრა და განაცხადა, რომ მომავალი თვიდან გუბერნატორის მრჩევლად კონფლიქტის
საკითხებში დაინიშნება შსს-ს შიდა ქართლის სამხარეო სამმართველოს უფროსის ყოფილი მოადგილე
შალვა ტრამაკიძე. ,,ეს ადამიანი წლების მანძილზე მუშაობდა სამხარეო სამმართველოში კონფლიქტის
ზონის საკითხებზე. ის არამარტო მე გამიადვილებს საქმეს კონფლიქტის საკითხებში, არამედ
საზოგადოებისთვისაც სასარგებლო იქნება ეს დანიშნვა, რადგან ყველას მივაწვდით უფრო მეტ და უფრო
დაზუსტებულ ინფორმაციას,“ აღნიშნა ბარნოვმა. გუბერნატორმა ხელისუფლებას ინციდენტების
პრევენციისა და მათზე რეაგირების მექანიზმის ფარგლებში, სამუშაო ჯგუფში ჩართვა მოსთხოვა და
აღნიშნა, რომ ჯგუფში ქართული მხარის ჩართულობას პრინციპულობა და პროფესიონალიზმი აკლია.
,,მინდა ვთხოვო ხელისუფლებას, რომ მე ან ჩემს წარმოამდგენელს საშუალება მოგვეცეს ჯგუფის
მუშაობაში მივიღოთ მონაწილეობა. ეს დადებითად წაადგება საქმეს. მე არა მგონია, ჩემი ბიორგაფია
ვინმეს აძლევდეს საშუალებას, თქვას, რომ მე რამე ანტისახელმწიფოებრივს გავაკეთებ იქ. პირიქით, ხელს
შვუწყობ, რომ პროცესი წავიდეს უფრო პროფესიონალურად“ განაცხადა ანდრო ბარნოვმა.

